
ДАСТУР 
 

Саволнома аз се субтест иборат аст: забони тоҷикӣ, биология ва химия. Ҳар як субтест 
20 саволу масъаларо дар бар мегирад.  

Саволу масъалаҳои тест дар ду навъ таҳия шудаанд: саволу масъалаҳои пӯшида 
(бо интихоби як ҷавоби дуруст ва муайян кардани мувофиқат) ва кушода.  

Дар саволу масъала бо интихоби як ҷавоби дуруст чор гуна (вариант)‐и ҷавоб дода 
мешавад, ки танҳо яктояш дуруст аст. 
 

! Масалан, агар Шумо варианти “B”-ро ҷавоби дурусти савол интихоб кунед, 
пас онро дар варақаи ҷавобҳо ин гуна ишора намоед:  

 

Дар саволу масъала барои муайян кардани мувофиқат ба ҳар унсури дар сутуни чап 
додашуда (калима, ибора, ҷумла, формула, функсия ва ғайра) аз унсурҳои сутуни рост, ки яктоаш 
зиёдатист, унсури мувофиқ интихоб карда мешавад. 
 

! 

Масалан, агар ба унсури “А”, ба фикри Шумо, ҷавоби мувофиқ рақами 2, ба 

унсури “В” рақами 4, ба унсури “С” рақами 1 ва ба унсури “D” рақами 5 

бошад, дар варақаи ҷавобҳо ин гуна ишора намоед: 
 

 

Ҷавоби ҳосилшудаи саволу масъалаи кушода адади бутуни мусбат аст, ки ҳар рақами он дар 
катаки алоҳидаи варақаи ҷавобҳо навишта мешавад. Воҳидҳои ченак, ба мисли кг, л, м, км2, °, °С 
ва ғайра дар варақаи ҷавобҳо навишта намешавад. 
 

! 
Масалан, агар Шумо 268 кг-ро ҷавоби дурусти масъала ҳисоб кунед, дар 
варақаи ҷавобҳо танҳо ададро нависед:  

 

Барои ҷавоб додан ба саволҳо ва ҳалли масъалаҳои тест 150 дақиқа муайян шудааст.  
 

! 

Пас аз шинос шудан бо дастур, ки маъмури имтиҳон хондааст, дар паси варақаи ҷавобҳо 
ҷумлаи «Бо тартиби гузаронидани имтиҳон шинос шудам»-ро нависед ва имзо гузоред. 
Дар вақти иҷрои тест бодиққат бошед. 
Ҷавобҳоро аввал дар китобчаи тест ишора намоед/нависед. 
Агар дар ҷавоб ёфтан ба ягон саволу масъала душворӣ кашед, саросема нашавед ва 
ба ҳаяҷон наомада, ба иҷрои тест идома диҳед. Пас аз ҷавоб гуфтан ба дигар саволу 
масъалаҳо ба саволу масъалаи бароятон душвор баргардед. 

 
ТАРТИБИ ПУР КАРДАНИ ВАРАҚАИ ҶАВОБҲО 

 

• пеш аз ҷавоб додан ба саволҳо ва ҳалли масъалаҳо дар варақаи ҷавобҳо рақами варианти 
китобчаи тести худро ишора намоед; 

• ҷавобро дар варақаи ҷавобҳо мувофиқи тартиби пур кардани варақаи ҷавобҳо, чунонки дар 
боло нишон дода шуд, ишора намоед/нависед; 

• аз ёд набароред, ислоҳ намудани ҷавоб дар варақаи ҷавобҳо МУМКИН НЕСТ – ҷавоби ба 
тарзи дигар ишорагардида/навишташуда ва ислоҳгардида ба назар гирифта намешавад; 

• пеш аз супоридани варақаи ҷавобҳо бори дигар боварӣ ҳосил намоед, ки ҷавоби ҳамаи 
саволу масъалаҳо дар варақаи ҷавобҳо ишора/навишта шудааст. 

 

Ба Шумо комёбӣ мехоҳем! 

ЗАБОНИ ТОҶИКӢ 
 

1 Кадом калима ду ҳарфи йотбарсар дорад? 
 

        

А) бисёрӣ В) якҷоя  С) биёбонӣ D) якраъйӣ 
 

2  Ҳангоми калима ва иборасозӣ ташдиди кадом вожаҳо барқарор мешавад? 
 

        

А) дар, бар В) хор, тор С) ҷид, хат D) чин, кин 
 

3 Ҳаммаъноҳои калимаи пирӯз кадоманд? 
 

    

А) мағлуб, фирӯз С) хушбахт, хушрӯз 
    

В) дирӯз, парерӯз D) ғолиб, музаффар 
 

4 Дар кадом банд ибораҳои рехта (фразеологӣ) нишон дода шудааст? 
 

    

А) боло гирифтан С) ба боло рафтан 
    

В) боло партофтан D) аз боло омадан 
 

5 Ба ҷойи сенуқта ибораи рехтаи мувофиқро гузоред: 
Ҳайф аст, ҷавоне, ки ... , худро бо як беандешагӣ нобуд кунад. С. Айнӣ 

 

  

А) сараш ба осмон расидааст 
  

В) ба саломи касе алек нагирифтааст 
  

С) аз сад гулаш як гулаш нашукуфтааст 
  

D) аз барф гурехта ба новадон афтодааст 
 

6 Услуби матнро муайян намоед: 
Қаҳрамони Тоҷикистон, устод Мирзо Турсунзода ҳамчун шоири асили ватандӯст 

ва адабпарвар барои гурӯҳи калони адибони навқалам, истеъдодҳои умедбахш на 
танҳо ҳомию роҳнамо, балки дӯсти ҳақиқӣ ва мисли падару писар буданд. Дар ин 
хусус қаламкашони зиёде мақолаву ёдномаҳо навиштаанд. Устод барои навсафарони 
роҳи адабиёт роҳ тоза мекарданд, ба онҳо маслиҳатҳо медоданд ва мекӯшиданд, ки 
истеъдоди адибони ҷавон рушду сайқал ёбад... “Омӯзгор”  

 

        

А) бадеӣ В) расмӣ С) илмӣ D) публитсистӣ 
 

7 Дар ҷумла кадом навъи шумора истифода шудааст? 
Муҳорибаи Зирабулоқ якуми моҳи июни соли як ҳазору ҳаштсаду шасту 

ҳаштум сар шуд. Ӯ. Кӯҳзод 

 

        

А) аслӣ В) тартибӣ С) тахминӣ D) касрӣ 
  

8 Кадоме аз ин калимаҳо сифатанд? 
 

    

А) яктоӣ, пагоҳонӣ С) дастӣ, деворӣ 
    

В) деҳқонӣ, зардӯзӣ D) якумӣ, сеюмӣ 
 

9 Ба ҷойи сенуқта феъли замони ҳозираро гузоред:  
Аз рӯйи хабарҳои пухтае, ки ҳаррӯза ба ман ... , кори мо он қадар хуб нест.  

С. Айнӣ  

 

        

А) расиданд В) расида истодаанд С) хоҳанд расид D) расида буданд 
 



 Қисми Б.5 – Забони тоҷикӣ 4 

10 Ба ҷойи сенуқта ҳиссачаи мувофиқро гузоред:  
..., Бибиоиша имрӯз фарзанди худро гум кардааст. С. Айнӣ 

 

        

А) Ана В) Магар  С) Оре D) Оё 
 

11  Ибораи дар шаҳр зиндагӣ кардан бо кадом роҳ сохта шудааст? 
 

    

А) алоқаи изофӣ С) алоқаи вобастагии пасояндӣ 
    

В) алоқаи ҳамроҳӣ D) алоқаи вобастагии пешояндӣ 
 

12 Ҷумлаи содаи яктаркибаро муайян кунед: 
 

  

А) Аз ӯ чизе напурсидам. Сорбон 
  

В) Ман ба вай маъқул шудам. Сорбон 
  

С) Гапи Карим ба ман сахт расид. Пӯлод Толис 
  

D) Анвар аввалҳои баҳор омад. Абдулҳамид Самад 
 

13  Ба ҷойи сенуқта ҳоли тарзи амалро гузоред: 
 Модарам ва бародарам ... ба ҳамдигар нигоҳ карданд. С. Улуғзода 

 

        

А) барои хайрухуш В) хавотиркашона С) аз дур D) як лаҳза 
 

14 Дар кадом қатор ҷумлаи мураккаби тобеъ дода шудааст? 
 

  

А) Ҳаво тамоман равшан гашта, чароғи даруни вагон хомӯш гашта буд. Ҷ. Икромӣ  
  

В) Андактар сиёҳии сари дилаш ҳам зудуда гашт, пойҳояш низ болои чанбараки 
сандалӣ гармӣ мебардоштанд. Ҷ. Акобир  

  

С) Вақте ки мо ба манзил баргашта омадем, аз нимаи шаб се соат гузашта буд.  
С. Айнӣ 

  

D) Зардию сурхии фасли тирамоҳ саросари боғу бӯстонро пӯшонда, ба онҳо боз 
ҳусни дигаре бахшидааст. С. Улуғзода 

 
15 Калимаи захомат дар сухани Абдураҳмони Ҷомӣ аз “Баҳористон” чӣ маънӣ 

дорад? 
Мардон борро ба неруи ҳиммат ва бозуи ҳамийят кашанд, на ба қуввати тан 

ва захомати бадан. 

 

    

А) номус, ғайрат С) нармӣ, мулоимӣ 
    

В) ирода, кӯшиш D) ғафсӣ, танумандӣ 
 

16  Вазифаи ҳарфи ӣ-ро дар калимаҳо муайян намоед: 
 

  

А)  бегоҳӣ  1)  бандаки феълӣ  

 

      

B)  бофтӣ  2)  овози таркиби калима  
      

C)  гулобӣ  3)  пасванди сифатсоз  
      

D)  хурсандӣ  4)  пасванди зарфсоз  
      

   5)  пасванди исмсоз  

17 Калимаҳои зидмаъноро муайян кунед: 
 

  

А) ҳозир  1) нав  

 

      

B) суд  2) зиён  
      

C) бенаво  3) пеш  
      

D) бегона  4) доро  
      

   5) ошно  
 

18 Бо пасвандҳо калимаҳои нав созед: 
 

  

А) хирс   1) -акӣ   

 

      

B) асп   2) -вор  
      

C) мурғ   3) -нокӣ   
      

D) тӯтӣ   4) -ӣ   
      

   5) -она  
 

19 Ибораҳои изофӣ созед: 
 

  

А) хок  1) баланд  

 

      

B) хишт  2) сиёҳ  
      

C) девор  3) обӣ   
      

D) рег  4) равон  
      

   5) пухта  
 

20 Шарҳи муносиби байтҳоро интихоб кунед: 
 

  

А) Напиндорам, эй дар хазон  
кишта ҷав, 

Ки гандум ситонӣ ба вақти  
дарав.  

Саъдии Шерозӣ 

 1) Аз гуфтани сухани 
дурушт ва озорди-
ҳанда парҳез намо. 

 

 

      

B)  Гарчи симу зар зи санг  
ояд ҳаме, 

Дар ҳама санге набошад  
зарру сим.  

Саъдии Шерозӣ 

 2) То тамом шудани 
сухани дигарон сабр 
кун ва дар миёни 
суҳбаташон ҳарф 
назан. 

 

      

C) Кам гӯю магӯй ҳарчи донӣ, 
Лаб дӯхта дор, то тавонӣ.  

Эраҷ Мирзо 

 3) Ҳар чизе хосияти худ 
ва қадру манзалати 
худро дорад. 

 

      

D) Андар васати каломи  
мардум 

Лаб боз макун ту бар  
такаллум. 

Эраҷ Мирзо 

 4) Бисёр сухан нагӯй ва 
ҳар чизеро ҳам, ки 
медонӣ, ба дигарон 
баён накун.  

 

      

   5) Ҳар амале аксул-
амале дорад: некӣ 
некиро меорад, бадӣ 
бадиро. Бад карда, 
нек чашм мадор. 

БИОЛОГИЯ 
 

1 Хун – ин  
 

    

А) моддаи моеи байниҳуҷайравӣ С) моддаи ғайриузвӣ 
    

В) моеи муҳити дохилии организм D) моддаи узвӣ 
 

2 Мисоли пайвастшавии мутаҳаррики устухонро муайян намоед. 
 

        

А) қафаси сина В) сутунмуҳра С) фарқи сар D) буғумҳои оринҷ 
 

3 Марҳилаи тезхобӣ субҳгоҳон чанд дақиқа давом мекунад?  
 

        

А) 25 – 30 дақиқа В) 40 – 45 дақиқа С) 35 – 40 дақиқа D) 10 – 15 дақиқа 
 

4 Олиме, ки асосгузори назарияи умумии фаъолияти олии асаб ба ҳисоб меравад.  
 

        

А) Сеченов И.М. В) Анохин П.К. С) Павлов И.П. D) Пирогов Н.И. 
 

5 Кадом узви системаи ҳозима дар расм бо рақами 1 
ишора шудааст? 

 

 

  

А) ғадуди зери меъда 
  

В) ҷигар 
  

С) рӯдаи дувоздаҳангушта 
  

D) талхадон 
 

6 Қонуни Ҷумҳурии Тоҷикистон “Дар бораи олами ҳайвонот” кадом сол 
қабул гардид? 

 

        

А) 1998 В) 1999 С) 2008 D) 2007 
 

7 Консументҳое, ки боқимондаи растаниҳоро истеъмол мекунанд. 
 

        

А) зоофагҳо В) фитофагҳо С) некрофагҳо D) сапрофагҳо 
 

8 Намояндагони рӯдаковокҳое, ки дар зери об шакли зиндагии нишастагиро 
мегузаронанд. 

 

        

А) планулаҳо В) сифоидниҳо С) полипҳо D) медузаҳо 
 

9 Парандаи дарандае, ки ҳайвони мурдаро истеъмол мекунад. 
 

        

А) уқоб В) шоҳин С) каргас D) боша 
 

10 Илме, ки ҳайвонҳои якҳуҷайраро меомӯзад. 
 

        

А) энтомология В) экология С) орнитология D) протозоология 
 

11 Харчангшаклон чанд ҷуфт пойи гашт доранд? 
 

        

А) панҷ ҷуфт В) се ҷуфт С) чор ҷуфт D) шаш ҷуфт 
 

12 Афзоиши ғайриҷинсӣ дар гидра чӣ гуна ба амал меояд? 
 

        

А) спораҳо В) конюгатсия С) муғҷапайдокунӣ D) зооспораҳо 

13  “Полёт” номи яке аз навъҳои кадом растании кишоварзӣ аст? 
 

        

А) картошка В) сабзӣ С) шолӣ D) гандум 
 

14 Моддаҳои захиравии сабзӣ дар куҷо ҷойгир шудаанд? 
 

        

А) бехмева В) реша С) барг D) поя 
 

15 Растании бисёрсоларо муайян намоед. 
 

        

А) марминҷон В) карам С) помидор D) офтобпараст 
 

16 Кадом растаниҳо бо тухм афзоиш мекунанд? 
 

        

А) чилбандҳо В) ушнаҳо С) обсабзҳо D) сӯзанбаргон 
 

17 Чанбуч намояндаи кадом гурӯҳи организмҳо аст? 
 

        

А) обсабзҳо В) бактерияҳо С) занбӯруғҳо D) гулсангҳо 
 

18 Мувофиқатро муайян кунед:  
 

  

А)  зардоби хун  1)  ҳуҷайраҳои сафеди хун  

 

      

B)  эритроситҳо  2)  ҳуҷайраҳои сурхи хун  
      

C)  лейкоситҳо  3)  лавҳачаҳои хун  
      

D)  тромбоситҳо  4)  плазмаи хуни бефибриноген  
      

   5)  моддаҳои часпак  
 

19 Мувофиқатро муайян кунед:  
 

  

Типи ҳайвонот  Намоянда  

 

  

А)  нармтанҳо   1)  эхинококк  
      

B)  паҳнкирмҳо   2)   гамбӯски колорадоӣ  
      

C)  буғумпойҳо   3)   калмар  
      

D)  саркомастигофора   4)   лямблия  
      

   5)  инфузорияи патакча  
 

20 Мувофиқатро муайян кунед:  
 

  

Мева  Растанӣ  

 

  

А)  ғӯза  1)  олу  
      

B)  кӯсак  2)  ақоқиё  
      

C)  дон  3)  гандум  
      

D)  ғуҷуммева  4)  қот  
      

   5)  кӯкнор  
 

! Лутфан, ба варақаи ҷавобҳо гузаронидани ҷавобҳоятонро 
фаромӯш накунед. Пур кардани варақаи ҷавобҳо ҳатмӣ аст. 

ХИМИЯ 
 

1 Дар кадом қатор ҳамаи элементҳо валентнокии тағйирёбанда доранд? 
 

        

А) H, Na, Fe В) C, Ca, Cr С) Cr, Fe, S D) S, Na, Cr 
 

2 Моддаҳои мураккабро муайян кунед. 
 

    

А) хлор ва этан С) об ва тилло  
    

В) мис ва алмос D) ҳидрогенсулфид ва пропан 
 

3 Дараҷаи оксидшавии бромро дар HBrO3 муайян намоед. 
 

        

А) +5 В) –1 С) +6 D) +3 
 

4 Дар системаи СО + NО2 ⇄ СО2 + NО + Q бо кадом амал мувозинатро ба тарафи 
моддаҳои аввала лағжонидан мумкин аст? 

 

  

А) кам кардани консентратсияи оксиди нитроген (II) 
  

В) кам кардани консентратсияи оксиди карбон (IV) 
  

С) зиёд кардани консентратсияи оксиди карбон (IV) 
  

D) зиёд кардани консентратсияи оксиди карбон (II) 
 

5 Дар кадом қатор элементҳо бо зиёдшавии хосияти металлиашон ҷойгир 
шудаанд? 

 

        

А) Na → Cr → Fe В) Ba → Zn → Cu С) K → Ca → Sc D) Be → Mg → Ca 
 

Ҷой барои сиёҳнавис   

6 Қатори элементҳоеро, ки бо формулаи умумии R2O оксидҳоро ҳосил 
мекунанд, муайян намоед. 

 

        

А) Si, P, C В) Na, K, Cs С) Be, Ca, Mg D) Ca, N, Br 
 

7 Дар d-орбиталҳои атоми Fe чандто электрон мавҷуд аст?  
 

        

А) 4 В) 6 С) 2 D) 5 
 

8 Кадом намак ҳидролиз намешавад? 
 

        

А) CuCl2 В) Cr(NO3)2 С) CH3COONH4 D) K2SO4 
 

9 Ҳангоми диссосиатсияи пурраи 1 моли кадом модда миқдори зиёдтарини 
ионҳо ҳосил мешавад? 

 

        

А) (NH4)2SО4 В) KHSО4 С) Fе2(SО4)3 D) K2Cr2O7 
 

 

Дар нақшаи табдилоти Fe𝐎 
ା𝐗 ሱሮ  𝐅𝐞 моддаи X-ро муайян кунед. 10 

 

        

А) N2 В) СО С) SО3 D) Cu  
 

11 Бо маҳлули сулфати магний кадом модда ба реаксия дохил мешавад? 
 

        

А) HNO3 В) NaCl С) СO2 D) КОН 
 

12 Кадом моддаро ҳамчун нурии минералӣ истифода мебаранд? 
 

        

А) CaSiO3 В) CrCl3 С) (NH2)2CO D) BaCl2 

13 Барои пурра сӯхтани 1 моли кадом модда миқдори зиёдтарини оксиген 
сарф мешавад? 

 

        

А) С В) Al С) Na D) Р 
 

 

Дар нақшаи табдилоти CuCl2 ା𝐗 ሱሮ Cu ା𝐘 ሱሮ Cu(NO3)2 моддаҳои X ва Y-ро мувофиқан 
муайян кунед. 

14 
 

        

А) Fe ва HNO3 В) Mg ва NaNO3 С) Zn ва KNO3 D) Ag ва HNO3 
 

15 Кадом модда ба синфи алкенҳо мансуб аст? 
 

        

А) CH2=CH–CH=CH2 В) CH4 С) CH3–C≡CH D) CH2=CH2 
 

16 Ҳангоми сӯхтани 0,5 мол этен чанд грамм об ҳосил мешавад? 
 

        

А) 36  В) 9 С) 18  D) 27 
 

17 Мувофиқати формула ва номи намакро муайян намоед: 
 

  

А)  Ca(HCO3)2  1)  ҳидросулфиди магний  

 

      

B)  Mg(HS)2  2)  сулфити магний  
      

C)  (CuOH)2CO3  3)  ҳидрокарбонати калсий  
      

D)  MnSO3  4)  ҳидроксокарбонати мис (II)  
      

   5)  сулфити манган (II)  

18 Мувофиқати муодила ва навъи реаксияро муайян намоед: 
 

  

А)  CaCl2 + Na2CO3 → CaCO3 + 2NaCl  1)  пайвастшавӣ  

 

      

B)  CaCO3 → CaO + CO2  2)  мубодила  
      

C)  CaO + SiO2 → CaSiO3  3)  изомеризатсия  
      

D)  Ca + SiO2 → CaO + Si  4)  таҷзия  
      

   5)  ҷойгирӣ  
 

19 Дар 60 г маҳлули 5%-аи нитрати калий чанд грамм моддаи ҳалшуда мавҷуд аст? 
 

 

Ҷавоб: 
 

г 
 

20 Ҳангоми баҳамтаъсирии магний ва кислотаи сероби сулфат 67,2 л (ш. м.) 
ҳидроген хориҷ шуд. Чанд мол магний ба реаксия дохил шуд? 

 

 

Ҷавоб: 
 

мол 
 

! Лутфан, ба варақаи ҷавобҳо гузаронидани ҷавобҳоятонро 
фаромӯш накунед. Пур кардани варақаи ҷавобҳо ҳатмӣ аст. 

 
Ҷой барои сиёҳнавис 

 




	Страница 2
	Страница 3
	Б
	Пустая страница




